
sþ. 100. Fyrirspurnir. [80. mál]
I. Til fjármálaráðherra um Vestfjarðaáætlun.

Frá Steingrími Pálssyni.

1. Hvaða þáttum Vestfjarðaáætlunar er að fullu lokið?
2. Hvað líður áætlunargerð um uppbyggingu atvinnulífsins á Vestfjörðum?
3. Hefur verið gerð áætlun um samgöngumál Vestfjarða, þar með taldar sam-

göngur á sj ó?
4. Hefur verið gerð sérstök áætlun um menntamál á Vestfjörðum?
5. Hefur verið gerð áætlun um raforkumál í Vestfjarðaáætlun, og hvenær má

búast við, að raforku verði komið til allra sveitabýla á Vestfjörðum?
6. Nær Vestfjarðaáætlunin einnig til Strandasýslu, og ef svo er ekki, hvers má

þá vænta um hliðstæðar framkvæmdir þar og annars staðar á Vestfjörðum?



II. Til viðskiptamálaráðherra um innlausn Seðlabankans á islenzkum seðlum, CI'
skipt hefur verið í erlendum bönkum.

Frá Jóni Skaftasyni.

Hve miklum fjárhæðum hefur Seðlabanki Islands varið til innlausnar á íslenzk-
um seðlum, sem skipt hefur verið í gjaldeyri í erlendum bönkum, frá 1. ágúst 1968til
þessa dags?

III. Til sjávarútvegsmálaráðherra um Fiskimálaráð.
Frá Jóni Skaftasyni.

a. Hvaða tillögur og ábendingar hefur Fiskimálaráð, sem stofnað var með lög-
um nr. 35 1968,gert til ráðuneytis sjávarútvegsmála varðandi hið alvarlega ástand,
sem nú ríkir í sjávarútvegi og fiskiðnaði?
b. Hvað hefur Fiskimálaráð haldið marga fundi á starfstima sinum?
c. Hvaða menn eiga sæti i Fiskimálaráði og fyrir hvaða aðila eða samtök?
d. Er ætlunin að hafa samráð við Fiskimálaráð um þá heildarstefnu, sem væntan-

lega verður mörkuð í sjávarútvegs- og fiskiðnaðarmálum, eftir að viðhlítandi ráð-
stafanir hafa verið gerðar, er tryggja þessum atvinnugreinum rekstrargrundvöll?

IV. Til viðskiptamálaráðherra um verðlagsmál o. fl.
Frá .Jóni Skaftasyni.

a. Að hve miklum hluta er notuð heimild í lögum nr. 92 22. des. 1965,um breyt-
ing á lögum nr. 30 frá 1960,til innheimtu á 0.5% gjaldi af gjaldeyris- og innflutnings-
leyfum, svo og 0.5% gjaldi af gjaldeyrissölu bankanna, og hvað er áætlað, að tekju-
stofnar þessir gefi á þessu ári?
b. Hvernig skiptast tekjur þessar á milli verðlagseftirlitsins, leyfisveitingaskrif-

stofu gjaldeyrisbankanna og ríkissjóðs?
e, Hvaða vörur og þjónusta er níl undanþegin opinberum verðlagsákvæðum, og

á hvaða röksemdum byggjast undanþágurnar?

V. Til iðnaðarmálaráðherra um Sementsverksmiðju ríkisins.

Frá Benedikt Gröndal.

1. Hvað líður flutningi á skrifstofu Sementsverksmiðju ríkisins frá Reykjavík
til Akraness?
2. Gerir hið nýja gengi útflutning á sementi hugsanlegan?
3. Hve mikill þyrfti útflutningur að vera til að mynda grundvöll að stækkun

Sementsverksmiðju ríkisins?

VI. Til landbúnaðarráðherra um gengistap áburðarverksmiðju og áburðarverð .
••• -.', .Ó» :

Frá Halldóri E. Sigurðssyni, Vilhjálmi Hjálmarssyni og Stefáni Valgeirssyni.

1. Hvað hefur gengistap Áburðarverksmiðju ríkisins numið háum fjárhæðum í
íslenzkum krónum frá og með árinu 1960 til þessa dags 'I
2. Hvað kemur verð á áburði frá Áburðarverzlun ríkisins til með að hækka

mikið í % miðað við íslenzka krónu vegna gengisbreytinga 1967og 1968?



VII. Til iðnaðarmálaráðherra um Sementsverksmiðju ríkisins.

Frá Halldóri E. Sigurðssyni, Stefáni Valgeirssyni og Vilhjálmi Hjálmarssyni.

1. Hverjar voru skuldir Sementsverksmiðju ríkisins í árslok 1958, og hverjar
eru þær nú?

2. Hvað hefur verið varið hárri fjárhæð í stofnkostnað við verksmiðjuna síðan
árið 1958?

3. Hvað hefur tekjuafgangur verksmiðjunnar numið hárri fjárhæð samtals?


